Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆՏՐԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՀԱՆՐԱՔՎԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ԿԱՏԱՐՎԱԾ ԱՌԱՋԱՐԿՈՒԹՅՈՒՆՆԵՐԻ 
	Առարկության, առաջարկության

հեղինակը

	Առարկության, առաջարկության

բովանդակությունը
	Եզրակացություն
	Կատարված փոփոխություններ

	1
	2
	3
	4

	ՀՀ քաղաքացիական ծառայության խորհուրդ 2017-10-10 թիվ 01/12/3/2452-17 գրություն
	Դիտողություններ և առաջարկություններ չկան:

	
	

	ՀՀ ԿԱ քաղաքացիական ավիացիայի գլխավոր վարչություն 2017-10-10 թիվ 1.1/10.1/1986-17 գրություն
	Դիտողություններ և առաջարկություններ չկան:

	
	

	ՀՀ առողջապահության նախարարություն  2017-10-10 թիվ  ԼԱ/11.1/12548-17 գրություն
	«Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծի 2-րդ հոդվածի 2-րդ կետով առաջարկվում է նշված օրենսգրքի 150-րդ հոդվածը լրացնել 2-րդ և 3-րդ մասերով, սակայն նույն հոդվածում 3-րդ մասով նախատեսվող դրույթը բացակայում է: Ուստի, ելնելով վերոգրյալից, առաջարկվում է նախագիծը խմբագրել:
	Ընդունվել է
	Նախագծում կատարվել է համապատասխան փոփոխություն:

	ՀՀ սփյուռքի նախարարություն 2017-10-09 թիվ 01/16.1/2253-17 գրություն
	Դիտողություններ և առաջարկություններ չկան:

	
	

	ՀՀ բնապահպանության նախարարություն 2017-10-11 թիվ 1/04.3/12435-17 գրություն
	Դիտողություններ և առաջարկություններ չկան:

	
	

	ՀՀ հանրային ծառայությունները կարգավորող հանձնաժողով 2017-10-10 թիվ ՌՆ/2.3-51/780-17 գրություն
	Դիտողություններ և առաջարկություններ չկան:

	
	

	ՀՀ սպորտի և երիտասարդության հարցերի նախարարություն  2017-10-10 թիվ  1/07/1261-17 գրություն
	Դիտողություններ և առաջարկություններ չկան:

	
	

	ՀՀ ԿԱ միջուկային անվտանգության կարգավորման պետական կոմիտե  2017-10-10 թիվ  06-Մ-49 գրություն
	Դիտողություններ և առաջարկություններ չկան:

	
	

	ՀՀ կենտրոնական ընտրական հանձնաժողով  2017-10-09 թիվ  01-974 գրություն
	«Հայաստանի Հանրապետության ընտրական օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Ընտրական օրենսգրքի նախագիծ) վերաբերյալ ներկայացվում են հետևյալ առաջարկություններն ու դիտողությունները՝
1) Ընտրական օրենսգրքի նախագծի 2-րդ հոդվածում «ժողովրդի կողմից ուղղակի ընտրական իրավունքի հիման վրա ընտրված» բառերը փոխարինել «անմիջականորեն՝ ընտրողների կողմից ընտրված» բառերով.
	1) Ընդունվել է
	1) Նախագծում կատարվել է համապատասխան փոփոխություն:

	
	2) Ընտրական օրենսգրքի նախագծի 2-րդ հոդվածի 2-րդ մասի 2-րդ կետը «տարածքների» բառից առաջ լրացնել «ֆինանսական, տեղեկատվական միջոցների» բառերով:
	2) Ընդունվել է
	2) Նախագծում կատարվել է համապատասխան լրացում:

	
	2. «Հանրաքվեի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի 1-ին հոդվածի «ա» և «բ» կետերով սահմանված կանոնակարգումների և Ընտրական օրենսգրքի նախագծի միևնույն կանոնակարգումների միջև առկա են բովանդակային և խմբագրական տարբերություններ: Հետևապես, ներկայացված դրույթներն ունեն լրամշակման անհրաժեշտություն:

Միաժամանակ տեղեկանցնում ենք, որ 2015 թվականի փոփոխություններով Սահմանադրության 210-րդ հոդվածի 3-րդ մասի կատարմանն ուղղված՝ Հանրապետության Նախագահի 2016 թ. փետրվարի 10-ի ՆՀ-170-Ա հրամանագրի 1-ին կետով հաստատված «Սահմանադրության փոփոխություններով անվանականորեն սահմանված և ընդունման, փոփոխման կամ լրացման ենթակա օրենքների ցանկի» 7-րդ կետում, ի թիվս այլոց, նշված է նաև «Հանրաքվեի մասին» օրենքը և օրենքի նախագիծը Ազգային ժողովի քննարկմանը ներկայացնելու վերջնաժամկետ է սահմանված 2017 թվականի սեպտեմբերի 1-ը:
«Հանրաքվեի մասին» սահմանադրական օրենքի ընդունումը պետք է ուղղված լինի Սահմանադրության կարգավորումներին համապատասխանեցմանը, 2016 թվականին ընդունված Ընտրական օրենսգրքի կարգավորումների հետ ներդաշնակեցմանը՝ հաշվի առնելով հանրաքվեի առանձնահատկությունները:

Ելնելով վերոնշյալից առաջարկում ենք «Հանրաքվեի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագիծը հանել ներկայացված փաթեթից: 
	2. Ընդունվել է մասնակի
	2. Երկու նախագծերի դրույթները համապատասխանեցվել են: Միաժամանակ, հարկ է նշել, որ Նախագծի մշակման նպատակը Ընտրական օրենսգրքում կատարվող փոփոխությունների և լրացումների համատեքստում «Հանրաքվեի մասին» Հայաստանի Հանրապետության օրենքում համանման փոփոխությունների և լրացումների կատարումն է՝ երկու էական ընդհանրություններ ունեցող գործընթացների նկատմամբ միասնական մոտեցումներ դրսևորելու անհրաժեշտությունից ելնելով: Ուստի, նպատակահարմար չէ միևնույն նպատակին ուղղված և համանման կարգավորումներ ունեցող նախագծերն առանձին ներկայացնելը:

	
	3. Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծի 2-րդ հոդվածի «2-րդ և 3-րդ մասերով» բառերը փոխարինել «2-րդ մասով» բառերով:
	3. Ընդունվել է
	3. Նախագծում կատարվել է համապատասխան փոփոխություն:

	ՀՀ հեռուստատեսության և ռադիոյի ազգային հանձնաժողով 2017-10-10 թիվ 01-403 գրություն
	Դիտողություններ և առաջարկություններ չկան:

	
	

	ՀՀ էներգետիկ ենթակառուցվածքների և բնական պաշարների նախարարություն 2017-10-11 թիվ 03/13.2/5790-17 գրություն
	Դիտողություններ և առաջարկություններ չկան:

	
	

	ՀՀ տրանսպորտի, կապի և տեղեկատվական տեխնոլոգիաների նախարարություն  2017-10-11 թիվ 
01/16.1/18288-17 գրություն
	Դիտողություններ և առաջարկություններ չկան:

	
	

	ՀՀ հատուկ քննչական ծառայություն 2017-10-10 թիվ 18-7523գ-17 գրություն 
	Դիտողություններ և առաջարկություններ չկան:

	
	

	ՀՀ տնտեսական մրցակցության պաշտպանության պետական հանձնաժողով 2017-10-12 թիվ ԱՇ/2.3-35/408-17 գրություն
	Դիտողություններ և առաջարկություններ չկան:

	
	

	ՀՀ ԿԱ անշարժ գույքի կադաստրի պետական կոմիտե  2017-10-11 թիվ  ՄՍ/6328-17 գրություն
	Դիտողություններ և առաջարկություններ չկան:

	
	

	ՀՀ աշխատանքի և սոցիալական հարցերի նախարարություն  2017-10-12 թիվ  ԱԱ/10500-17 գրություն
	Դիտողություններ և առաջարկություններ չկան:

	
	

	ՀՀ տարածքային կառավարման և զարգացման նախարարություն  2017-10-12 թիվ  01/16.1/6554-17 գրություն
	«Հայաստանի Հանրապետության ընտրական օրենսգրքում փոփոխություններ և լրացում կատարելու մասին» Հայաստանի Հանրապետության օրենքի նախագծի  վերաբերյալ առաջարկում է.
1. Նախագծի վերնագրում և 1-ին հոդվածում «ընտրական օրենսգիրք» բառերն առաջարկում ենք փոխարինել «ընտրական օրենսգիրք սահմանադրական օրենք» բառերով՝ համապատասխան հոլովաձևերով.
	1. Ընդունվել է
	1. Նախագծում կատարվել են համապատասխան լրացումներ:

	
	2. Նախագծի 2-րդ հոդվածով նախատեսվող 23-րդ հոդվածի  1-ին մասի 1-ին կետում անհասկանալի է «տեղական ինքնակառավարման մարմիններին (բացառությամբ ժողովրդի կողմից ուղղակի ընտրական իրավունքի հիման վրա ընտրված համայնքների ղեկավարների և ավագանու անդամների)» արտահայտությունը, քանի որ տեղական ինքնակառավարման մարմիններն են համայնքի ղեկավարը և ավագանին, որը բաղկացած է ավագանու անդամներից: Վերջիններս ընտրվում են ուղղակի ընտրական իրավունքի հիման վրա, բացառությամբ Երևանի քաղաքապետի, Գյումրու և Վանաձորի համայնքների ղեկավարների: Ստացվում է, որ դրույթը վերաբերելի է միայն վերջիններիս: Առաջարկում ենք հստակեցնել նշված դրույթը:
	2. Ընդունվել է մասնակի
	2.  Նախագծի 2-րդ հոդվածով նոր խմբագրությամբ շարադրվող Օրենսգրքի 23-րդ հոդվածի  1-ին մասի 1-ին կետում « ժողովրդի կողմից ուղղակի ընտրական իրավունքի հիման վրա» բառերը փոխարինվել են «անմիջականորեն՝ ընտրողների կողմից» բառերով: Հարկ է նշել նաև, որ Նախագծի 2-րդ հոդվածով նախատեսվող 23-րդ հոդվածի  1-ին մասի 1-ին կետի  տեղական ինքնակառավարման մարմիններին (բացառությամբ ժողովրդի կողմից ուղղակի ընտրական իրավունքի հիման վրա ընտրված համայնքների ղեկավարների և ավագանու անդամների)» արտահայտությունը վերաբերելի է բոլոր այն տեղական ինքնակառավարման մարմիններին, որոնք չեն ընտրվել անմիջականորեն՝  ընտրողների կողմից:

	
	«Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծի  վերաբերյալ առաջարկում է.
1. Նախագծի 2-րդ հոդվածում առաջարկվում է Օրենսգրքի 150-րդ հոդվածում ավելացնել նոր` 2-րդ և 3-րդ մասեր, սակայն նախագծի սույն հոդվածում բացակայում է 3-րդ մասը: Առաջարկում ենք կատարել համապատասխան ուղղում:
	1. Ընդունվել է
	1. Նախագծում կատարվել է համապատասխան փոփոխություն:

	Երևանի քաղաքապետարան  2017-10-10 թիվ  01/7-63429h գրություն
	Դիտողություններ և առաջարկություններ չկան:
	
	

	ՀՀ ԿԱ պետական գույքի կառավարման վարչություն  2017-10-12 թիվ  01/13.22/6344-17 գրություն
	Դիտողություններ և առաջարկություններ չկան:
	
	

	ՀՀ արտակարգ իրավիճակների նախարարություն 2017-10-13 թիվ 1/06.2/11494-17 գրություն
	1. «Հայաստանի Հանրապետության ընտրական օրենսգրքում փոփոխություններ և լրացումներ կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ առաջարկում է.
      1) Նախագծի 2-րդ հոդվածով նոր խմբագրությամբ շարադրվող 23-րդ հոդվածի 1-ին մասի 3-րդ կետում «քրեակատարողական» բառից հետո լրացնել «փրկարարական,» բառը.
	1) Ընդունվել է
	1) Նախագծում կատարվել է համապատասխան լրացում:

	
	      2) Նախագիծը լրացնել հետևյալ բովանդակությամբ նոր հոդվածներով.

«Հոդված ___. Օրենսգրքի 33-րդ հոդվածի 3-րդ մասում «քրեակատարողական ծառայությունում» բառերից հետո լրացնել «փրկարարական ծառայությունում» բառերը:»:

«Հոդված ___. Օրենսգրքի 41-րդ հոդվածի 2-րդ մասում «քրեակատարողական» բառից հետո լրացնել «փրկարարական» բառը:»:
	2) Ընդունվել է
	2) Նախագծում կատարվել են համապատասխան լրացումներ:

	
	        2. «Հանրաքվեի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 1-ին հոդվածով նոր խմբագրությամբ շարադրվող  20-րդ հոդվածի 5-րդ մասի «գ» կետում «քրեակատարողական» բառից հետո լրացնել «փրկարարական» բառը:»:
	2. Ընդունվել է
	2. Նախագծում կատարվել է համապատասխան լրացում:

	
	3. Հայաստանի Հանրապետության ընտրական օրենսգրքի 82-րդ, 107-րդ և   126-րդ հոդվածներով արդեն իսկ նախատեսված են փրկարարական ծառայողների կողմից Ազգային ժողովի պատգամավորի թեկնածու, համայնքի ղեկավարի և ավագանու անդամի թեկնածու, Երևանի, Գյումրու և Վանաձորի ավագանու անդամի թեկնածու առաջադրվելու հետ կապված սահմանափակումներ (արգելք): Մինչդեռ, Հայաստանի Հանրապետության ընտրական օրենսգրքով իրավական կարգավորում չեն ստացել փրկարարական ծառայողների կողմից նախընտրական քարոզչություն կատարելու, վստահված անձ և ընտրական հանձնաժողովների անդամ լինելու սահմանափակումների (արգելք) հետ կապված հարաբերությունները (նման սահմանափակումներ նախատեսող դրույթներն օրենսդրորեն բացակայում են): Ուստի, նշված օրենսդրական բացը լրացնելու նպատակով առաջարկվում է Հայաստանի Հանրապետության ընտրական օրենսգրքի համապատասխան հոդվածներում կատարել լրացումներ (նախատեսել սահմանափակող դրույթներ)` սահմանափակելու (արգելելու) փրկարարական ծառայողների կողմից նախընտրական քարոզչություն կատարելը, վստահված անձ և ընտրական հանձնաժողովների անդամ լինելը:
Փրկարարական ծառայողի հիմնական խնդիրը մարդկանց կյանքի, առողջության փրկումն ու պահպանումն է: Փրկարարական ծառայողներին այլ լիազորությունների իրականացման նպատակով ծառայողական պարտականությունները կատարելուց ազատելը կխոչընդոտի արտակարգ իրավիճակների և քաղաքացիական պաշտպանության բնագավառներում հիմնական խնդիրների արդյունավետ իրականացմանը:

Միաժամանակ, «Փրկարար ծառայության մասին» Հայաստանի Հանրապետության օրենքի 11-րդ հոդվածի համաձայն` փրկարար ծառայությունում ծառայությունը (փրկարարական ծառայություն) պետական ծառայության հատուկ տեսակ է, որի առանձնահատկությունները սահմանվում են սույն օրենքով:

«Փրկարար ծառայության մասին» Հայաստանի Հանրապետության օրենքի 39-րդ հոդվածի համաձայն` ծառայողն իրավունք չունի՝ կատարելու այլ վճարովի աշխատանք, բացի գիտական, մանկավարժական և ստեղծագործական աշխատանքից: Մինչդեռ, Հայաստանի Հանրապետության ընտրական օրենսգրքի համաձայն` ընտրատարածքային ընտրական հանձնաժողովի անդամն աշխատում է մշտական հիմունքներով: Ընտրատարածքային ընտրական հանձնաժողովը մշտական հիմունքներով գործող պետական մարմին է: Ընտրատարածքային ընտրական հանձնաժողովը կազմավորվում է 6 տարի ժամկետով: Ընտրական հանձնաժողովների ֆինանսավորումը և ընտրական հանձնաժողովների անդամների վարձատրությունը կատարվում են պետական բյուջեի միջոցների հաշվին:

Հայաստանի Հանրապետության ընտրական օրենսգրքով սահմանվում են թեկնածուների օգտին նախընտրական քարոզչության կատարման, թեկնածուների վստահված անձ և ընտրական հանձնաժողովի անդամ լինելու սահմանափակումներ (արգելք) բոլոր պետական հատուկ ծառայություն իրականացնող ծառայողների համար: Մինչդեռ, Հայաստանի Հանրապետության ընտրական օրենսգրքով կարգավորված չեն պետական հատուկ ծառայություն իրականացնող փրկարարական ծառայողների կողմից նշված գործընթացներին մասնակցության սահմանափակման հետ կապված հարաբերությունները:
       Վերը նշված առաջարկությունները պայմանավորված են իշխանական լիազորություններով օժտված սուբյեկտների, այդ թվում՝ պետական ծառայող հանդիսացող թեկնածուների, թեկնածուների վստահված անձանց, ընտրական հանձնաժողովների անդամների կողմից նախընտրական քարոզչության ժամանակահատվածում, ընտրական հանձնաժողովներում, պետական և տեղական ինքնակառավարման մարմինների, կազմակերպությունների, ԶԼՄ-ների հետ փոխհարաբերություններում թեկնածուների շահերը պաշտպանելու ժամանակ վարչական ներուժի, ծառայողական դիրքի օգտագործման կանխարգելմանն ուղղված իրավական կառուցակարգերի սահմանմամբ (ՀՀ ընտրական օրենսգրքով նաև փրկարարական ծառայողների համար համապատասխան սահմանափակումների նախատեսմամբ):
	3. Ընդունվել է
	3. Նախագծում կատարվել են համապատասխան լրացումներ:

	ՀՀ գյուղատնտեսության նախարարություն 2017-10-13 թիվ ԻԱ/ԳԱ-1/9215-17 գրություն
	«Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծի 2-րդ հոդվածի 2-րդ մասով սահմանվում է, որ լրացվում է 2-րդ և 3-րդ մասերով, մինչդեռ նախագծում առկա է միայն 2-րդ կետ:
	Ընդունվել է
	Նախագծում կատարվել է համապատասխան փոփոխություն:

	ՀՀ ԿԱ քաղաքաշինության պետական կոմիտե 2017-10-13 թիվ 01/18/6294-17 գրություն
	Դիտողություններ և առաջարկություններ չկան:

	
	

	ՀՀ մշակույթի նախարարություն  2017-10-13 թիվ  01/5.1/6083-17 գրություն
	Դիտողություններ և առաջարկություններ չկան:

	
	

	ՀՀ փոխվարչապետ, միջազգային տնտեսական ինտեգրման և բարեփոխումների նախարարություն  2017-10-13 թիվ  07/3195-17 գրություն
	Դիտողություններ և առաջարկություններ չկան:

	
	

	ՀՀ ֆինանսների նախարարություն 2017-10-13 թիվ 01.1/11-4/18583-17 գրություն
	«Հայաստանի Հանրապետության ընտրական օրենսգրքում փոփոխություններ և լրացում կատարելու մասին» ՀՀ օրենքի նախագծի (այսուհետ՝ Նախագիծ) 3-րդ հոդվածով լրացվող օրենսգրքի 51-րդ հոդվածի 5-րդ մասով նախատեսվում է, որ Կենտրոնական ընտրական հանձնաժողովը կարող է որոշում կայացնել առանձին 
համայնքներում տեղական ինքնակառավարման մարմինների ընտրությունների քվեարկությունը՝ որպես փորձարարական ծրագիր, տեխնիկական սարքավորումներով կազմակերպելու և անցկացնելու մասին: Այս առումով անհրաժեշտ է նկատի 
ունենալ, որ Հայաստանի Հանրապետության ընտրական օրենսգիրք սահմանադրական օրենքի 144-րդ հոդվածի 3-րդ մասում սահմանվում է, որ մինչև 2017 թվականի սեպտեմբերի 1-ը նշանակվող՝ համայնքի ղեկավարի և ավագանու անդամների ընտրությունները կազմակերպվում և անցկացվում են 2011 թվականի մայիսի 26-ի Ընտրական օրենսգրքի կանոնակարգումներին համապատասխան, բացառությամբ համայնքի ղեկավարի և ավագանու անդամի ընտրությունների ժամանակ ընտրելու և ընտրվելու իրավունքը սահմանող դրույթների, որը կարգավորվում է սույն օրենսգրքով սահմանված դրույթներին համապատասխան: (…) Մինչև 2017 թվականի սեպտեմբերի 1-ը Կենտրոնական ընտրական հանձնաժողովը կարող է որոշում կայացնել առանձին համայնքներում տեղական ինքնակառավարման մարմինների ընտրությունների քվեարկությունը սույն օրենսգրքի կանոնակարգումներին համապատասխան կազմակերպելու և անցկացնելու մասին` որպես փորձարարական ծրագիր: 

Վերը նշված դրույթների համակարգային վերլուծությունից պարզ է դառնում, որ տեղական ինքնակառավարման մարմինների ընտրությունների մասով Հայաստանի Հանրապետության ընտրական օրենսգիրք սահմանադրական օրենքն ամբողջ ծավալով ուժի մեջ է մտել 2017 թվականի սեպտեմբերի 1-ից, այսինքն՝ տեղական ինքնակառավարման մարմինների՝ 2017  թվականի սեպտեմբերի 1-ից հետո նշանակվող ընտրությունները կազմակերպվելու են տեխնիկական սարքավորումներով, հետևաբար առաջարկվող լրացման անհրաժեշտությունը բացակայում է կամ այն լրացուցիչ հիմնավորման կարիք ունի, եթե այն վերաբերվում է օրենսգրքով չնախատեսված տեխնիկական սարքավորումներին: 

Միաժամանակ հայտնում ենք, որ Նախագծի 3-րդ հոդվածում նախատեված դրույթների ընդունումը կարող է առաջացնել պետական բյուջեից լրացուցիչ միջոցներ հատկացնելու անհրաժեշտություն, որը գնահատել հնարավոր չէ համապատասխան տվյալների բացակայության պատճառով:
	Ընդունվել է ի գիտություն
	        «Հայաստանի Հանրապետության ընտրական օրենսգրքում փոփոխություններ և լրացում կատարելու մասին» ՀՀ օրենքի նախագծի (այսուհետ՝ Նախագիծ) 5-րդ հոդվածով լրացվող օրենսգրքի 51-րդ հոդվածի 5-րդ մասով առաջարկվող կարգավորումները նպատակ ունեն Կենտրոնական ընտրական հանձնաժողովին հնարավորություն տալ   կայացնելու որոշում՝ առանձին համայնքներում տեղական ինքնակառավարման մարմինների ընտրությունների քվեարկությունը՝ որպես փորձարարական ծրագիր, տեխնիկական սարքավորումներով կազմակերպելու և անցկացնելու: Հիշյալ լիազորությամբ Կենտրոնական ընտրական հանձնաժողովը ներկայումս օժտված չէ: Հարկ է նշել, որ հիշյալ լրացման նպատակն ընտրությունները նոր փորձարարական ծրագրերով, տեխնիկական սարքավորումներով կազմակերպելը և անցկացնելն է, ինչն անհրաժեշտության դեպքում հնարավորություն կտա մինչև հերթական համապետական ընտրությունների անցկացումը ամբողջական փորձարկման ենթարկել նոր տեխնիկական սարքավորումները, վերհանել դրանց թերությունները և միջոցներ ձեռնարկել դրանց շտկման ուղղությամբ: 
         Ինչ վերաբերում է Հայաստանի Հանրապետության ընտրական օրենսգիրք սահմանադրական օրենքի 144-րդ հոդվածի 3-րդ մասին, ապա հարկ է նշել, որ հիշյալ դրույթը կրել է ժամկետային բնույթ գործել է  մինչև 2017 թվականի սեպտեմբերի 1-ը:

	Բարձրաստիճան պաշտոնատար անձանց էթիկայի հանձնաժողով 2017-10-13 թիվ  01/104-17 գրություն
	«Հայաստանի Հանրապետության ընտրական օրենսգրքում փոփոխություններ և լրացում կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին», «Հանրաքվեի մասին» Հայաստանի Հանրապետության օրենքում փոփոխություն կատարելու մասին» և «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքների նախագծերի  վերաբերյալ առաջարկում է.
1. «Հայաստանի Հանրապետության ընտրական օրենսգրքում փոփոխություններ և լրացում կատարելու մասին» ՀՀ օրենքի նախագծի 2-րդ հոդվածով առաջարկվող կարգավորմանը համապատասխան՝ «հանրային ծառայողներ» հասկացության ներքո ներառվել են Ազգային ժողովի պատգամավորները («հանրային ծառայողներին (բացառությամբ Ազգային ժողովի պատգամավորների)»), մինչդեռ «Հանրային ծառայության մասին» ՀՀ օրենքում (հոդ. 5, մաս 1, կետեր 4 և 15) առկա է հստակ տարբերակում «հանրային ծառայող» և «բարձրաստիճան պաշտոնատար անձ» հասկացությունների միջև, ինչով պայմանավորված Ազգային ժողովի պատգամավորները ընդգրկված են բարձրաստիճան պաշտոնատար անձանց ցանկում: 
	1. Ընդունվել է
	1. Նախագծում կատարվել է համապատասխան փոփոխություն:

	
	2. Հայաստանի Հանրապետության Սահմանադրության փոփոխություններով մի խումբ պաշտոնատար անձանց համար սահմանվել են որևէ կերպ քաղաքական գործունեությամբ չզբաղվելու և քաղաքական զսպվածություն ցուցաբերելու վերաբերյալ դրույթներ (Մարդու իրավունքների պաշտպան, Կենտրոնական բանկի, Հաշվեքննիչ պալատի, Հեռուստատեսության և ռադիոյի հանձնաժողովի, Կենտրոնական ընտրական հանձնաժողովի անդամներ, դատավորներ), մինչդեռ նախագծով Մարդու իրավունքների պաշտպան, Կենտրոնական բանկի, Հաշվեքննիչ պալատի, Հեռուստատեսության և ռադիոյի հանձնաժողովի անդամների կողմից նախընտրական քարոզչություն կատարելը (որպես քաղաքական գործունեության դրսևորում) նախագծով արգելված չէ (ի հակադրություն դատավորների և Կենտրոնական ընտրական հանձնաժողովի անդամների): Ուստի, առաջարկվում է համապատասխան արգելք նախատեսել:
	2. Ընդունվել է
	2. Նախագծում կատարվել են համապատասխան լրացումներ:

	
	4. Նախընտրական քարոզչություն և հանրաքվեի քարոզչություն իրականացնելու իրավունք չունեցող սուբյեկտների շրջանակի համեմատությունը ցույց է տալիս, որ առավել խիստ մոտեցում է որդեգրված հանրաքվեի դեպքում, ինչը խնդրահարույց է՝ նկատի ունենալով այն հանգամանքը, որ հանրաքվեի գործընթացը, որպես կանոն, պակաս քաղաքականացված է, իսկ դրա ընթացքում կիրառվող սահմանափակումները՝ առավել մեղմ: Լրացուցիչ հիմնավորման կարիք ունեն նաև «Հանրաքվեի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 1-ին հոդվածով առաջարկվող կարգավորմանը (կետեր «ե», «զ»)  համապատասխան՝ սահմանված արգելքը բարեգործական և կրոնական կազմակերպությունների, ինչպես նաև օտարերկրյա քաղաքացիների և կազմակերպությունների վրա տարածելու վերաբերյալ դրույթները՝ նկատի ունենալով այն հանգամանքը, որ նույն մոտեցումն իրացված չէ ընտրական գործընթացի մասով: Մյուս կողմից, լրացուցիչ հիմնավորման կարիք ունի «Հանրաքվեի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 1-ին հոդվածով առաջարկվող կարգավորմամբ (կետ «գ») համապատասխան արգելքը դատական ակտերի հարկադիր կատարումն ապահովող ծառայությունում ծառայողների վրա չտարածելու մոտեցումը, ինչով պայմանավորված «Հայաստանի Հանրապետության ընտրական օրենսգրքում փոփոխություններ և լրացում կատարելու մասին» և «Հանրաքվեի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի վերաբերելի կարգավորումները նույնաբնույթ չեն:
	4. Ընդունվել է
	4. Նախագծում կատարվել են համապատասխան լրացումներ:

	
	5. «Հայաստանի Հանրապետության ընտրական օրենսգրքում փոփոխություններ և լրացում կատարելու մասին» ՀՀ օրենքի նախագծի 2-րդ հոդվածով առաջարկվող կարգավորումները կառուցվածքային և բովանդակային առումով խրթին են, որի արդյունքում հստակ չէ վարչական ռեսուրսի օգտագործման արգելքի կիրառությունը մի կողմից՝ իրենց լիազորություններն իրականացնելուց կամ աշխատանքային պարտականությունների կատարումից դուրս նախընտրական քարոզչություն իրականացնելու իրավունք ունեցող բոլոր սուբյեկտների (օրինակ՝ առողջապահական կամ բժշկական կազմակերպությունների աշխատողների, պետական կազմակերպություններ աշխատակիցների) նկատմամբ, մյուս կողմից պատգամավորների և համայնքի ղեկավարների և ավագանու անդամների նկատմամբ: Այս առնչությամբ, հարկ է նկատի ունենալ, որ թվարկված սուբյեկտների կողմից վարչական ռեսուրսի օգտագործման արգելքներ սահմանված են մի շարք պետություններում, և սույն հարցին անդրադարձել է նաև «Ժողովրդավարություն՝ իրավունքի միջոցով» եվրոպական հանձնաժողովը (Վենետիկի հանձնաժողովը)
:
	5. Ընդունվել է ի գիտություն:
	5. «Հայաստանի Հանրապետության ընտրական օրենսգրքում փոփոխություններ և լրացում կատարելու մասին» ՀՀ օրենքի նախագծի 2-րդ հոդվածի կարգավորումները հստակ են: Հոդվածով նախատեսված արգելքները սուբյեկտների մի մասի համար ունեն պարտադիր բնույթ, իսկ մյուսների նկատմամբ տարածվում են  իրենց լիազորություններն իրականացնելիս կամ  ի պաշտոնե հանդես գալիս:

	ՀՀ ԿԱ ազգային անվտանգության ծառայություն 2017-10-16 թիվ 11/842 գրություն
	Դիտողություններ և առաջարկություններ չկան:

	
	

	ՀՀ ԿԱ ՀՀ ոստիկանություն  2017-10-16 թիվ  01.6/2774-17 գրություն
	«Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծի 3-րդ հոդվածով Օրենսգրքի 154.7-րդ հոդվածի նոր լրացվող 2-րդ մասով նախատեսված արարքի պատժաչափ է սահմանված ազատազրկումը 2-5 տարի ժամկետով: Նշված 2-րդ մասով պատասխանատվություն է սահմանվում հանցակազմի որակյալ մասի համար (արարքը մի խումբ անձանց կողմից նախնական համաձայնությամբ կատարելը), ուստի դրա պատժաչափը չի կարող պակաս լինել հոդվածի 1-ին մասով (հասարակ հանցակազմ) նախատեսված արարքի պատժաչափից, որը սահմանված է ազատազրկում 3-5 տարի ժամկետով: Բացի այդ, քննարկվող հոդվածի 1-ին մասով, որպես լրացուցիչ պատիժ, սահմանված է նաև որոշակի պաշտոններ զբաղեցնելու իրավունքից զրկումը, մինչդեռ 2-րդ մասով սահմանվում է հիմնական պատիժ՝ ազատազրկում: Վերոգրյալով պայմանավորված, առաջարկում ենք հոդվածը խմբագրել:  
	Ընդունվել է
	Նախագծում կատարվել է համապատասխան փոփոխություն:

	ՀՀ քննչական կոմիտե 2017-10-17 թիվ 05/22/7035-17 գրություն
	1. «Հայաստանի Հանրապետության քրեական օրենսգրքում փոփոխություն կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ առկա է հետևյալ առաջարկությունը.

Նախագծի 1-ին հոդվածով առաջարկվող հանցագործության համար որպես լրացուցիչ պատիժ նախատեսված է՝ «պետական կամ տեղական ինքնակառավարման մարմիններում որևէ պաշտոն զբաղեցնելու, ինչպես նաև ընտրական հանձնաժողովի անդամ կամ դիտորդ լինելու իրավունքից զրկելով` մեկից երեք տարի ժամկետով»: ՀՀ քրեական օրենսգրքի ընդհանուր մասի 49-րդ հոդվածը որպես պատժի տեսակ սահմանվում է որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելը, իսկ Նախագծի 1-ին հոդվածի 1-ին մասի սանկցիայով նախատեսված պատիժը ՀՀ քրեական օրենսգրքի ընդհանուր մասը չի նախատեսում: Ուստի, առաջարկում ենք Նախագծի 1-ին հոդվածում «պետական կամ տեղական ինքնակառավարման մարմիններում որևէ պաշտոն զբաղեցնելու, ինչպես նաև ընտրական հանձնաժողովի անդամ կամ դիտորդ լինելու իրավունքից զրկելով» բառերը փոխարինել «որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով» բառերով:

Հաշվի առնելով, որ ՀՀ քրեական օրենսգրքի 149-րդ, 150-րդ, 153.1-րդ, 154.6-րդ, 154.7-րդ, 154.8-րդ հոդվածներով նշված է համանման պատիժ, նույնաբովանդակ փոփոխություն պետք է իրականացվի նաև այս հոդվածներում: «Որոշակի պաշտոն զբաղեցնելը կամ որոշակի գործունեությամբ զբաղվելու իրավունքից զրկելը» պատժի տեսակը նշանակելիս դատարանն ինքն է ընտրում այն իրավունքը կամ պաշտոնը, որից զրկում է անձին: Օրինակ՝ ՀՀ քրեական օրենսգրքի 242-րդ հոդվածի սանկցիայում նշվում է նաև «որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով՝ առավելագույնը երեք տարի ժամկետով կամ առանց դրա» պատժի տեսակը, բայց ակնհայտ է, որ կարող է նշանակվել և գործնականում նշանակվում է վարորդական իրավունքից զրկելը:
	1. Ընդունվել է
	1. Նախագծում կատարվել են համապատասխան լրացումներ:

	
	2. «Հայաստանի Հանրապետության ընտրական օրենսգրքում փոփոխություններ և լրացում կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին», ««Հանրաքվեի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի վերաբերյալ դիտողություններ և առաջարկություններ չկան:
	
	

	ՀՀ կենտրոնական բանկ 2017-10-16 թիվ N 15.1-06/0554-17 գրություն
	Դիտողություններ և առաջարկություններ չկան:

	
	

	ՀՀ տնտեսական զարգացման և ներդրումների նախարարություն 2017-10-16 թիվ 01/08.1.1/10196-17 գրություն
	Դիտողություններ և առաջարկություններ չկան:

	
	

	ՀՀ պաշտպանության նախարարություն 2017-10-18 թիվ ՊՆ/510-1471 գրություն
	Դիտողություններ և առաջարկություններ չկան:

	
	

	ՀՀ արտաքին գործերի նախարարություն 2017-10-26 թիվ 1111/16130-17 գրություն
	Դիտողություններ և առաջարկություններ չկան:

	
	

	ՀՀ փաստաբանների պալատ  2017-10-26 թիվ  N 01/1341-17 գրություն
	«Հայաստանի Հանրապետության ընտրական օրենսգրքում Փոփոխություններ և լրացում կատարելու մասին» ՀՀ օրենքի նախագծի 2-րդ հոդվածով նախատեսվում են հանրային ծառայողների կատեգորիաները, որոնք ի պաշտոնե հանդես գալիս և աշխատանքային ժամերին իրավունք չունեն իրականացնել նախընտրական քարոզչություն, ինչպես նաև նրանց արգելվում է որևէ դեպքում օգտվել իրենց ամրակցված հանրային և մարդկային ռեսուրսից՝ քարոզչական նպատակներով:

Հանրային ռեսուրսի օգտագործման մասով նշված կանոնից բացառություն է արվում հանրային այն ծառայողների համար, ովքեր ընտրվել են ժողովրդի կողմից՝ Ազգային ժողովի պատգամավորների, համայնքի ղեկավարի և ավագանու անդամների համար:

Կարծում ենք, որ սույն բացառությունը հիմնավոր չէ և չի բխում նախագծերի փաթեթով հետապնդվող իրավաչափ նպատակից:
Գտնում ենք, որ սույն

Տվյալ պարագայում պետք է հաշվի առնել այն հանգամանքը որ ընտրովի հանրային ծառայողները, որքան էլ, որ ունեն ժողովրդի կողմից ստացված առաջնային մանդատ, այդուհանդերձ տվյալ պարագայում չեն իրականացնում պետական կամ համայնքային գործառույթներ, որոնց իրացման համար է նրանց վերապահված պետական և համայքային ֆինանսական, նյութական և մարդկային ռեսուրսներն օգտագործելու օրենսդրական լիազորություն: Պետությունը կամ համայնքը չեն նույնանում վերոհիշյալ հանրային ծառայողների հետ, ովքեր պետական կամ համայնքային իշխանական կառուցակարգերը տիրապետում են ժամանակավորապես՝ ընտրողների կողմից տրված մանդատի ուժով:

Պակաս կարևոր չէ նաև այն հանգամանքը, որ հատկապես փոփոխված Սահմանադրությամբ ամրագրված՝ համասնական ընտրական համակարգի

պայմաններում Ազգային ժողովի և ՀՀ երեք խոշորագույն քաղաքների՝ Երևանի, Գյումրիի և Վանաձորի ավագանու ընտրություններն անցնում են բացառապես կուսակցական ցուցակներով, ինչը նշանակում է պետական և համայնքային կարևորագույն պաշտոններին թեկնածուների առաջադրման կուսակցական մենաշնորհ: Դրանից կարելի է եզրահանգել, որ պետական և համայնքային կարևորագույն պաշտոններում ընդգրկված անձինք հանդես են գալիս որպես իրենց կուսակցությունների ներկայացուցիչներ և անխուսափելիորեն ենթարկվում են իրենց առաջադրած քաղաքական ուժի քաղաքական ծրագրին և որդեգրած կուրսին: Ընտրովի պաշտոնատար անձանց հնարավորություն տալով հերթական ընտրություններում քարոզչական նպատակներով օգտագործել հանրային ռեսուրսը' այդ անձանց և նրանց առաջադրող և աջակցող քաղաքական ուժերին փաստորեն հնարավորություն է տրվում պետական և համայքային ռեսուրսն օգտագործել համապատասխան կուսակցության և իր թեկնածուի համար ընտրություններում առավելություն ստանալու և հաղթանակ գրանցելու համար:

ՀՀ Սահմանադրության 8-րդ հոդվածի 3-րդ մասի համաձայն՝ կուսակցությունները նպաստում են ժողովրդի քաղաքական կամքի ձևավորմանն ու արտահայտմանը:

«Կուսակցությունների մասին» ՀՀ սահմանադրական օրենքի 2-րդ հոդվածի 1-ին մասին համապատասխան՚ կուսակցությունը Հայաստանի Հանրապետության քաղաքացիների կամավոր միավորում է, որի նպատակը հանրաքվեներին, պետական և տեղական ինքնակառավարման մարմինների ընտրություններին մասնակցելու և հասարակության ու պետության քաղաքական կյանքին մասնակցության այլ ձևերով ժողովրդի քաղաքական կամքի ձևավորմանն ու արտահայտմանը նպաստելն է:

Վերոնշյալ իրավադրույթների համադրված վերլուծությունը փաստում է, որ պետությունն ու կուսակցությունը փոխկապակցված սոցիալ-իրավական ինստիտուտներ են, սակայն կառուցակարգային առումով գործում են անջատ, ուստի՝ հանրային ռեսուրսի ծառայեցումը կուսակցական պետական պաշտոնատար անձանց անձնական-կուսակցական նպատակներին չի բխում գործող օրենսդրության պահանջներից:

Հետևաբար, առաջարկում ենք վերանայել «Հայաստանի Հանրապետության ընտրական օրենսգրքում փոփոխություններ և լրացում կատարելու մասին» օրենքի նախագծի 2-րդ հոդվածը և Ազգային ժողովի պատգամավորների, ավագանու անդամների և համայնքի ղեկակավարի համար ևս սահմանել նախընտրական քարոզչության իրականացման հանրային ռեսուրսների օգտագործման արգելք:


	Չի ընդունվել
	Այն համայնքի ղեկավարները կամ ավագանու անդամները, որոնք ընտրվել են անմիջականորեն ժողովրդի անունից, պետք է հնարավորություն ունենան արտահայտելու որոշակի դիրքորոշում կարևոր ներքաղաքական զարգացումների ժամանակ՝ պայմանով, որ այդ նպատակով չօգտագործեն վարչական ռեսուրսներ, ինչը հստակ ամրագրված է նախագծում: Հիշյալ անձինք ներկայացնում են որոշակի քաղաքական ուժեր և առաջադրվում են այդ ուժերի կողմից, իսկ ժողովուրդն իր քվեն տալիս է՝ հստակ տեղյակ լինելով տվյալ անձի կուսակցական պատկանելության և քաղաքական հայացքների մասին: Հետևաբար, բնականոն զարգացում է, որ անմիջականորեն ժողովրդից վստահության քվե ստացած՝ ՏԻՄ ներկայացուցիչը շարունակի արտահայտել իր քաղաքական թիմի դիրքորոշումները: 

	
	2.«Հայաստանի Հանրապետության ընտրական օրենսգրքում փոփոխություններ և լրացում կատարելու մասին» օրենքի նախագծի 3-րդ հոդվածի համաձայն՝ Կենտրոնական ընտրական հանձնաժողովը կարող է որոշում կայացնել առանձին համայնքներում տեղական ինքնակառավարման մարմինների ընտրությունների քվեարկությունը որպես փորձարարական ծրագիր, տեխնիկական սարքավորումներով կազմակերպելու և անցկացնելու մասին: Փորձարարական ծրագիր իրականացնեփս պայմանավորված տեխնիկական սարքավորման կամ տեխնոլոգիական առանձնահատկություններով՚ Կենտրոնական ընտրական հանձնաժողովն իրավասու է սահմանելու տեղական ինքնակառավարման մարմինների ընտրությունների քվեարկության կազմակերպման և անցկացման և արդյունքների ամփոփման նոր կարգ:

Գտնում ենք, որ սույն իրավադրույթը լրամշակման կարիք ունի, քանի որ առերևույթ հակասում է ՀՀ ընտրական օրենսգրքին և Սահմանադրության 79-րդ հոդվածով նախատեսված իրավական որոշակիության սկզբունքին:

ՀՀ ընտրական օրենսգրքով սահմանված է Ազգային ժողովի, ավագանու և համայնքի ղեկավարի ընտրությունների կազմակերպման, անցկացման և արդյունքների ամփոփման կարգը (գլուխ 12): Ընտրական օրենսգիրքը հստակորեն սահմանում է ընտրությունների արդյունքներին ամփոփելու ողջ ընթացակարգն ու յուրաքանչյուր աստիճանի ընտրական հանձնաժողովի, այդ թվում Կենտրոնական ընտրական հանձնաժողովի լիազորությունները:

ՀՀ Սահմանադրության 79-րդ հոդվածի համաձայն' ...օրենքները...պետք է փնեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի փնեն դրսևորելու համապատասխան վարքագիծ:

«Իրավական ակտերի մասին» մասին ՀՀ օրենքի 9-րդ հոդվածի 1-ին մասի համաձայն' օրենքը կարգավորում է առավել կարևոր, բնորոշ և կայուն հասարակական հարաբերություններն ու ընդունվում է Հայաստանի Հանրապետության Սահմանադրությանը համապատասխան՚ հանրաքվեի միջոցով կամ Հայաստանի Հանրապետության Ազգային ժողովի կողմից:

Քննարկվող Նախագծով Կենտրոնական ընտրական հանձնաժողովին տրվում է լիազորություն ենթաօրենսդրական ակտով կարգավորել այնպիսի հասարակական հարաբերություններ, որոնք կարգավորվում են սահմանադրական օրենք հանդիսացող ընտրական օրենսգրքով, այսինքն' կանոնակարգել այնպիսի հարցեր, որոնք մտնում են ավելի բարձր իրավաբանական ուժ ունեցող նորմատիվ

իրավական ակտի կարգավորման առարկայի մեջ: Ավելին' ընտրությունների կազմակերպման, անցկացման և ամփոփման կարգը ներառում է այնպիսի հասարակական հարաբերությունների համախումբ, որոնք «Իրավական ակտերի մասին» մասին օրենքի վերոբերյալ դրույթի իմաստով հանդիսանում են առավել կարևոր, բնորոշ և կայուն:
Այդպիսի հասարակական հարաբերությունների

կարգավորումը օրենքով իրավական նախադրյալներ է ստեղծում նաև ՀՀ Սահմանադրության վերոնշյալ հոդվածով նախատեսված իրավական որոշակիության սկզբունքի ապահովման համար, քանի որ օրենքի ընդունումն ու փոփոխումն ընդգրկում է երկարատև և հրապարակային իրավական գործընթաց, որին մասնակցում են Ազգային ժողովը, ինչպես նաև շահագրգիռ գերատեսչությունները: Դա նպաստում է օրենքների որակի բարձրացմանը, դրանցում նախատեսված վարքագծի կանոնների որոշակիությանը, կանխատեսելիությանն ու հանրային հասանելիությանը:

Փոխարենը՝ տեղական ինքնակառավարման ընտրությունների թեկուզև մի մասի ամփոփման կարգի սահմանման լիազորության վերապահումը Կենտրոնական ընտրական հանձնաժողովին' այն էլ նման կարգով ընտրությունների անցկացման նպատակահարմարության որոշման իրավունքի վերապահմամբ, չի բխում վերը մեջբերված սահմանադրական և օրենսդրական դրույթների նորմատիվ տրամաբանությունից, թուլացնում է վերահսկողությունն ընտրությունների իրականացման գործընթացի որակական բաղադրիչի նկատմամբ և հնարավորություն է տալիս Կենտրոնական ընտրական հանձնաժողովին գերատեսչական սուբյեկտիվություն դրսևորել նման կարևորագույն հանրային- քաղաքական միջոցառումը կանոնակարգելիս:

Ամփոփելով վերոգրյալը' առաջարկում ենք «Հայաստանի Հանրապետության ընտրական օրենսգրքում փոփոխություններ և լրացում կատարելու մասին»ՀՀ օրենքի նախագծում կատարել լրացում և տեխնիկական սարքերի միջոցով համայնքային ընտրությունների ամփոփման կարգը սահմանել ընտրական օրենսգրքով, ինչպես նաև խնդրո առարկա Նախագծով սահմանել տեխնիկական սարքերով տեղական ինքնակառավարման ընտրությունների անցկացման հստակ ժամկետ:


	Չի ընդունվել
	Տե՛ս ֆինանսների նախարարության նույնաբովանդակ նկատառման պատասխանը:

	ՀՀ գլխավոր դատախազություն  2017-10-25 թիվ
04/8964-17 գրություն


	«Հայաստանի Հանրապետության ընտրական օրենսգրքում փոփոխություններ և լրացում կատարելու մասին» Հայաստանի Հանրապետության օրենքի նախագծի 2-րդ հոդվածը նախատեսում է Հայաստանի Հանրապետության ընտրական օրենսգրքի 23-րդ հոդվածը փոփոխել և դրանով սահմանել նախընտրական քարոզչության սահմանափակումները: Մասնավորապես, այս հոդվածը մի շարք սուբյեկտների արգելում է նախընտրական քարոզչություն կատարելը, ցանկացած բնույթի քարոզչական նյութ տարածելը, նախընտրական քարոզչության նպատակով ծառայողական պարտականությունների իրականացման համար տրամադրված ֆինանսական, տեղեկատվական միջոցները, տարածքները, տրանսպորտային և կապի միջոցները, նյութական ու մարդկային ռեսուրսները (բացառությամբ «Հատուկ պետական պաշտպանության ենթակա անձանց անվտանգության ապահովման մասին» Հայաստանի Հանրապետության օրենքով պետական պահպանության ենթակա բարձրաստիճան պաշտոնատար անձանց նկատմամբ կիրառվող անվտանգության միջոցառումների) օգտագործելը, իսկ հոդվածի 1-ին մասի 3-րդ կետն այդ դրույթը տարածում է նաև դատավորների, դատախազների, քննչական կոմիտեի քննիչների, հատուկ քննչական ծառայության ծառայողների, ոստիկանությունում, ազգային անվտանգության, քրեակատարողական, դատական ակտերի հարկադիր կատարումն ապահովող ծառայությունների ծառայողների ու զինծառայողների վրա: Այսինքն, հոդվածով ամրագրված՝ նախընտրական քարոզչության սահմանափակումների վերաբերյալ դրույթը կիրառվում է նախաքննական բոլոր մարմինների նկատմամբ բացառությամբ հարկային և մաքսային մարմինների ծառայողների, որոնք նույնպես նախաքննական մարմիններ են:

Չնայած այս մարմինների ծառայողները «Հանրային ծառայության մասին» ՀՀ օրենքի 3-րդ մասի համաձայն հանրային, ավելի կոնկրետ՝ պետական ծառայություն իրականացնողներ են, սակայն, հաշվի առնելով, որ նախագիծը հատուկ ընդգծում է քրեական դատավարության հանրային մասնակիցներին, կարծում ենք, որ այդ մարմինների ցանկում անհրաժեշտ է ներառել նաև հարկային ու մաքսային մարմինների քննիչներին:

Միևնույն պատճառաբանությամբ կարծում ենք, որ ««Հանրաքվեի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 1-ին հոդվածում, մասնավորապես՝ «Հանրաքվեի մասին» Հայաստանի Հանրապետության օրենքի 20-րդ հոդվածի 5-րդ մասում, պետք է նախատեսել հարկային և մաքսային մարմինների ծառայողներին: 


	Ընդունվել է:
	Նախագծերի փաթեթում կատարվել են համապատասխան լրացումներ:

	
	«Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծի կապակցությամբ հարկ է նշել, որ ՀՀ գլխավոր դատախազությունը 2017 թվականի սեպտեմբերի 6-ի թիվ 0/12-35-17 գրությամբ առաջարկել էր ՀՀ քրեական օրենսգրքի 154.2-րդ հոդվածի վերնագիրն ու 2-րդ մասը շարադրել այնպիսի խմբագրությամբ, որպիսի այն ներառի նաև հանրային ծառայության պաշտոն զբաղեցնող անձանց կողմից ընտրողներին կաշառելն ու ընտրողի ազատ կամքի իրականացմանը խոչընդոտելը:

Նույն գրությամբ առաջարկություն էր եղել նաև խստացնելու ՀՀ քրեական օրենսգրքի 154.2-րդ հոդվածի 2-րդ մասով նախատեսված հանցագործության համար քրեական պատասխանատվությունը, որի արդյունքում վերջինս միջին ծանրության հանցագործությունից կվերածվեր ծանր հանցագործության՝ այդ կերպ ունենալով կանխարգելիչ նշանակություն, ինչպես նաև վարույթն իրականացնող մարմնին հնարավորություն տալով առավել արդյունավետ պայքարել այս հանցագործության դեմ, որն իր բնույթով օժտված է լատենտայնության բարձր աստիճանով:

Տվյալ դեպքում «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագիծն առաջարկում է ՀՀ քրեական օրենսգիրքը լրացնել նոր հանցակազմով՝ 1491 հոդված, որը քրեական պատասխանատվություն է նախատեսելու ծառայողական կամ այլ կախվածությունն օգտագործելով նախընտրական կամ հանրաքվեի քարոզչություն կատարելուն կամ քարոզչություն կատարելուց հրաժարվելուն հարկադրելու համար: Այնինչ, եթե ՀՀ քրեական օրենսգրքի 1542-րդ հոդվածի 2-րդ մասը՝ «սպառնալիքով» բառից հետո, լրացվի «ծառայողական կամ նյութական կախվածությունն օգտագործելով» բառերով, ապա այդ կերպ քրեական պատասխանատվություն կսահմանվի հանրային ծառայողների կողմից ընտրողի կամքի ազատ իրականացմանը խոչընդոտելու համար, իսկ այս նախագծի 1491-րդ հոդվածով նկարագրված հանրորեն վտանգավոր արարքի որակյալ հանգամանքները կարող են շարադրվել գործող քրեական օրենսգրքի 1542-րդ հոդվածի դիսպոզիցիայում:
Միևնույն ժամանակ հարկ ենք համարում նշել, որ մեր կարծիքով «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծի 1-ին հոդվածի՝ ՀՀ քրեական օրենսգրքի 1491 հոդվածով առաջարկվող կարգավորումն անհրաժեշտ է տարածել նաև այն դեպքերի վրա, երբ նախընտրական կամ հանրաքվեի քարոզչություն կատարելուն կամ քարոզչություն կատարելուց հրաժարվելուն հարկադրելն իրականացվի ծառայողական դիրքն օգտագործելով, սակայն այն անձանց նկատմամբ, ովքեր ծառայողական կամ այլ կախվածություն չունեն կամ այլ կերպ ասած, հանրային ծառայողը, օգտագործելով իր պաշտոնեական դիրքը, այս նույն արարքը կատարում է այն անձի նկատմամբ, ով չի գտնվում ծառայողական կամ այլ կախվածության մեջ:

Բացի դրանից, այս նախագիծը հաշվի չի առնում ընտրողի կամքի ազատ իրականացմանը խոչընդոտելու, ինչպես նաև ընտրողներին կաշառք տալու համար քրեական պատասխանատվությունը խստացնելու հարցը, մասնավորապես՝ ՀՀ գլխավոր դատախազության վերոհիշյալ գրությամբ առաջարկել էր այս հանցագործությունը կատարած անձի նկատմամբ որպես պատիժ նշանակել տուգանք՝ նվազագույն աշխատավարձի երկուհազարապատիկից երկուհազարհինգհարյուրապատիկի չափով, կամ ազատազրկում՝ չորսից վեց տարի ժամկետով: Այսինքն, ՀՀ քրեական օրենսգրքի 1542-րդ հոդվածն անհրաժեշտ է շարադրել հետևյալ կերպ. «Ընտրողի կողմից թեկնածուներից, կուսակցություններից (կուսակցությունների դաշինքներից), հանրաքվեի քարոզչական նախաձեռնություններից կաշառք ստանալը կամ ընտրողներին կաշառք տալը կամ ընտրողի ազատ կամքի իրականացմանը խոչընդոտելը (…):

2. Ընտրողին թեկնածուներից, կուսակցություններից (կուսակցությունների դաշինքներից), հանրաքվեի քարոզչական նախաձեռնություններից որևէ մեկի օգտին կողմ կամ դեմ քվեարկելու, ընտրություններին մասնակցելուն կամ ընտրություններին մասնակցելուց հրաժարվելուն հարկադրելը, որը կատարվել է գույքին վնաս պատճառելով կամ գույքին վնաս պատճառելու սպառնալիքով, բռնությամբ կամ բռնություն գործադրելու սպառնալիքով, ծառայողական կամ նյութական կախվածությունն օգտագործելով, անձամբ կամ միջնորդի միջոցով իր կամ իր ներկայացրած անձի (կուսակցության, կուսակցության դաշինքի) համար կաշառք տալը, այսինքն` դրամ, գույք, գույքի նկատմամբ իրավունք, արժեթղթեր կամ որևէ այլ առավելություն խոստանալը կամ տրամադրելը`

պատժվում են տուգանքով` նվազագույն աշխատավարձի երկուհազարապատիկից երկուհազարհինգհարյուրապատիկի չափով, կամ ազատազրկմամբ` չորսից յոթը տարի ժամկետով:


	Ընդունվել է մասնակի:
	«Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծի 2-րդ հոդվածով լրացվող 149.1-րդ հոդվածը շարադրվել է նոր խմբագրությամբ:  ՀՀ քրեական օրենսգրքի 154.2-րդ հոդվածի 2-րդ մասում լրացվել են «ծառայողական կամ այլ կախվածություն օգտագործելով» բառերը:

	
	«Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագիծը հաշվի չի առել նաև ՀՀ ընտրական օրենսգրքի 67-րդ հոդվածի 6-րդ և 9-րդ մասերի ու ՀՀ քրեական օրենսգրքի 154-րդ հոդվածի արդյունավետ կիրառությանն ուղղված ՀՀ գլխավոր դատախազության մյուս առաջարկությունը: Մասնավորապես, ՀՀ գլխավոր դատախազության վերոհիշյալ գրությամբ ներկայացվել էր հետևյալ առաջարկությունը. «Բացի այդ վերջին համապետական ընտրությունների քվեարկության օրը քվեարկության գաղտնիության  խախտման վերաբերյալ ստացված հաղորդումների առթիվ նախապատրաստված նյութերի ուսումնասիրությունը վկայում է, որ չնայած ՀՀ ընտրական օրենսգրքի 67-րդ հոդվածի 6-րդ և 9-րդ մասերի կանոնակարգումներին՝ քվեարկության խցիկին էին մոտենում միաժամանակ երկու, երեք, չորս անձինք, ինչը թեև ՀՀ քրեական օրենսգրքի 154-րդ հոդվածի համատեքստում քրեաիրավական հետևանքներ չի առաջացնում, քանի որ տեղի է ունենում ընտրողի համաձայնությամբ կամ հրավերով, սակայն էապես ստվերում է ընտրական իրավունքի հիմնարար սկզբունքներից մեկի՝ քվեարկության գաղտնիության սկզբունքի կենսագործումը և միջազգային դիտորդական առաքելությունների կողմից դիտարկվում որպես քվեաթերթիկն ինքնուրույն լրացնելու հնարավորություն չունեցող ընտրողին օգնելու ինստիտուտի չարաշահում:

Այդ կապակցությամբ մի գուցե անհրաժեշտ է, որ քվեարկության սենյակում արգելափակիչ ժապավենով սահմանվի քվեարկության խցիկների տեղադրման համար համապատասխան գոտի, որն ունի մեկ մուտք և մեկ ելք և այդ գոտում քվեարկության խցիկների քանակից ավելի թվով ընտրողների գտնվելն արգելվի, բացառությամբ քվեաթերթիկն ինքնուրույն լրացնելու հնարավորություն չունեցող ընտրողին օգնելու ինստիտուտի պահանջների խստիվ պահպանմամբ ևս մեկ հոգու ներկայությունը, իսկ այդ գործառույթը օրենսդրորեն ամրագրել որպես տեղամասային ընտրական հանձնաժողովի անդամի կողմից իրականացվող գործառույթ»:

Կարծում ենք, որ ներկայացված նախագծի շրջանակում այս խնդրին անհրաժեշտ է լուծում տալ:


	Ընդունվել է ի գիտություն:
	Առաջարկը դուրս է Նախագծի կարգավորման շրջանակից:

	
	«Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծի 2-րդ հոդվածը նախատեսում է ՀՀ քրեական օրենսգրքի 150-րդ հոդվածը լրացնել 2-րդ և 3-րդ մասերով, սակայն չի նշում, թե 3-րդ մասում ի՞նչ փոփոխություն է նախատեսվում:


	Ընդունվել է:
	Նախագծում կատարվել է համապատասխան փոփոխություն:

	ՀՀ կրթության և գիտության նախարարություն 2017-11-01 թիվ 01/10/15134-17 գրություն
	Դիտողություններ և առաջարկություններ չկան:
	
	

	Մարդու իրավունքների պաշտպան 2017-11-06 թիվ 01/13.4/4454-17 գրություն
	Նախագծերով առաջարկվող կարգավորումների ուսումնասիրությունը վկայում է, որ դրանք առաջնահերթ նպատակ են հետապնդում ամրագրելու ընտրական գործընթացում վարչական ռեսուրսի չարաշահման դեմ կառուցակարգեր, այդ թվում՝ քրեաիրավական միջոցներով։ Կարծում ենք, որ Նախագծով հետապնդվող նպատակի լիարժեք իրագործումը պայմանավորում է նաև ՀՀ քրեական օրենսգրքում խնդրո առարկա ոչ իրավաչափ գործողությունների համարպատասխանատվություն սահմանող հատուկ հանցակազմերի ամրագրման անհրաժեշտությունը։ Մասնավորապես, արդարացված ենք համարում ՀՀ քրեական օրենսգրքում «Ընտրական հանձնաժողովի նախագահի կամ անդամի կողմից իր լիազորություններն անցնելը» հանցակազմի նախատեսումը հետևյալ հիմնավորմամբ․
ա)նախ, գործող ՀՀ քրեական օրենսգրքի 154.6-րդ հոդվածը պատասխանատվություն է նախատեսում հանձնաժողովի նախագահի կողմից իր պարտականությունների չկատարման կամ ոչ պատշաճ կատարման համար (որը լիազորությունների չարաշահման դրսևորում է), ինչը վկայում է, որ արդեն իսկ առկա է ընտրական գործընթացի հետ կապված հանցավոր արարքները, այդ թվում՝ պատասխանատու անձանց կողմից լիազորությունները չարաշահելու կամ անցնելու դեպքերը հատուկ հանցակազմերով առանձնացնելու և տարբերակելու օրենսդրի մոտեցումը.   

բ) այս հանցակազմում արարքի հանրորեն վտանգավոր հետևանքը, ի տարբերություն պաշտոնեական լիազորություններն անցնելու համար պատասխանատվություն նախատեսողՀՀ քրեական օրենսգրքի 309-րդ հոդվածի (էական վնաս են պատճառել անձանց, կազմակերպությունների իրավունքներին ու օրինական շահերին, հասարակության կամ պետության օրինական շահերին), նախատեսում է առավել կոնկրետ  հետևանքի առաջացման պայման, ինչը համապատասխանում է հենց ընտրական հանցագործությունների գործող բնորոշումներին.

գ)բացի այդ, ՀՀ քրեական օրենսգրքի 309-րդ հոդվածով նախատեսված ընդհանուր նորմի պայմաններում խիստ վիճելի է քննարկվող դեպքերում հատուկ սուբյեկտի՝ պաշտոնատար անձի հարցը: Բանն այն է, որ ընտրական հանձնաժողովի անդամը, կարծում ենք, չի կարող հանդես գալ 309-րդ հոդվածի իմաստով իբրև իշխանության ներկայացուցիչ այն առումով, որ վերջինիս կարգավիճակից բխող հիմնական գործառույթները քվեարկության բնականոն ընթացքի և ընտրողի իրավունքի անխոչընդոտ իրացման ապահովումն է: Վերջինիս պահանջը՝ ընտրողին ուղղված, ոչ թե պետաիշխանական լիազորություն է, այլ քաղաքացու իրավունքի իրացման պայման:

Ուստի, ելնելով վերոնշյալ հիմնավորումներից՝ առաջարկում ենք ՀՀ քրեական օրենսգիրքը լրացնել հետևյալ բովանդակությամբ 154․9-րդ հոդվածով․
«Հոդված 154.9. Ընտրական հանձնաժողովի նախագահի կամ անդամի կողմից իր լիազորություններն անցնելը

1. Ընտրական հանձնաժողովի նախագահի կամ անդամի կողմից դիտավորությամբ այնպիսի գործողություն կատարելը, որն ակնհայտորեն դուրս է եկել նրա  լիազորությունների շրջանակից և խախտել է ընտրողի կամ հանրաքվեին մասնակցող անձի ընտրական կամ հանրաքվեին մասնակցելու իրավունքը կամ խոչընդոտել է ընտրական հանձնաժողովի աշխատանքներին՝

պատժվում է ազատազրկմամբ՝ առավելագույնը երկու տարի ժամկետով՝ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով՝ առավելագույնը երեք  տարի ժամկետով: 

2. Նույն արարքը, որը զուգորդվել է բռնություն գործադրելով կամ բռնություն գործադրելու սպառնալիքով կամ  զենքի կամ որպես զենք օգտագործվող առարկայի  գործադրմամբ՝

պատժվում է ազատազրկմամբ՝ երկուսից չորս տարի ժամկետով՝ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով՝ առավելագույնը երեք տարի ժամկետով:

3. Սույն հոդվածի առաջին կամ երկրորդ մասով նախատեսված արարքը, որը հանգեցրել է քվեարկության կամ ընտրության արդյունքների ամփոփման անհնարինությանը կամ տվյալ տեղամասում ընտրության կամ հանրաքվեի արդյունքներն անվավեր ճանաչելուն՝

պատժվում է ազատազրկմամբ՝ հինգից ութ տարի ժամկետով՝ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով՝ երեք տարի ժամկետով:»։


	Չի ընդունվել:
	Տվյալ հանցակազմի նախատեսման անհրաժեշտությունը բացակայում է: Հօգուտ այս հանցակազմի նախատեսման բերված փաստարկների առնչությամբ գտնում ենք՝

1.  Պարզ է, որ բացի ավելի ընդհանուր բնույթ կրող ՝ 308 և 309 հոդվածներով նախատեսված հանցակազմերից, քրեական օրենսգիրքը պարունակում է դրանց հետ հարաբերակցվող հատուկ հանցակազմեր: Ամենավառ օրինակը՝ կաշառք վերցնելը: Սակայն, առաջարկվող հանցակազմի նպատակը (
ընտրությանը կամ հանրաքվեին մասնակցելու  իրավունքի իրականացմանը կամ հանձնաժողովի աշխատանքներին խոչընդոտելը կանխարգելելը) արդեն իսկ ամփոփված է մեկ այլ հատուկ հանցակազմով՝ 149-րդ հոդվածով, բացի նրանից, որ ամբողրությամբ կրկնում է ընդհանուր հանցակազմի՝ 309-ի վերնագիրը և օբյեկտիվ կողմը: Այս պայմաններում օրենսգիրքը ևս մեկ նույաբովանդակ հանցակազմով ծանրաբեռնելը նպատակահարմար չենք գտնում:

2. 149-րդ հոդվածն արդեն իսկ պարունակում է պետական կամ տեղական ինքնակառավարման մարմիններում որևէ պաշտոն զբաղեցնելու, ընտրական հանձնաժողովի անդամ, վստահված անձ կամ դիտորդ լինելու իրավունքից զրկելու սանկցիան:
3.  Ինչպես նշվեց, 149-րդ հոդվածը վերաբերելի է քննարկման առարկա դեպքերում և հատուկ սուբյեկտ չի նախատեսում: Սակայն, կարծում ենք՝ անգամ 309-րդ հոդվածի իմաստով ընտրական հանձնաժողովի անդամը հանդիսանում է պաշտոնատար անձ՝ մշտապես, ժամանակավորապես կամ առանձին լիազորությամբ իշխանության ներկայացուցչի գործառույթներ է իրականացնում՝ այդ գործառույթներն իրականացնելով պետության անունից: 


	
	Առաջարկում ենք ՀՀ քրեական օրենսգիրքը լրացնել ընտրակաշառքի միջնորդության համար պատասխանատվություն նախատեսող հատուկ հանցակազմով։ Այս արարքը հատուկ հանցակազմով նախատեսելու արդարացվածությունը ևս հիմնավորվում է մի քանի հանգամանքով․
ա) նախ, կարծում ենք, որ ընտրական գործընթացի հետ կապված հանցավոր դրսևորումների՝ հատուկ հանցակազմերով ամրագրման մոտեցումը այստեղ ևս կիրառելի է.
բ) ՀՀ Քրեական օրենսգրքի 154.2-րդ հոդվածը նախատեսում է ընտրակաշառք տալու և ստանալու հանցակազմերը՝ որպես հատուկ հանցակազմեր՝  ՀՀ Քրեական օրենսգրքի 311-րդ (Կաշառք ստանալը) և 312-րդ (Կաշառք տալը) հոդվածներով նախատեսված ընդհանուր հանցակազմերի առկայության պայմաններում․
գ) կաշառքի միջնորդության դեպքում կաշառք տվողի և ստացողի՝ վերը նշված հոդվածների բովանդակությամբ պայմանավորված սուբյեկտային կազմը նույնական չէ: Բանն այն է, որ ի տարբերություն կաշառք ստանալու՝ որպես պետական ծառայության դեմ ուղղված հանցագործության սուբյեկտի՝ ի դեմս պաշտոնատար անձի, ընտրակաշառք վերցնողը քաղաքացին է, իսկ պաշտոնեական դիրք ունեցողն այս դեպքում կարող է դառնալ կաշառք տվողը:

Հիմնվելով վերոգրյալի վրա՝ առաջարկում ենք ՀՀ քրեական օրենսգիրքը լրացնել հետևյալ բովանդակությամբ154․10-րդ հոդվածով․
«Հոդված 154.10. Ընտրակաշառքի միջնորդությունը

1. Ընտրակաշառքի միջնորդությունը՝ ընտրակաշառք տվողի և ընտրակաշառք ստացողի միջև ընտրակաշառքի շուրջ համաձայնության գալուն կամ արդեն կայացած համաձայնության իրականացմանը նպաստելը՝

պատժվում է տուգանքով՝ նվազագույն աշխատավարձի հինգհարյուրապատիկից յոթհարյուրապատիկի չափով, կամ ազատազրկմամբ՝ մեկից երեք տարի ժամկետով:

2. Նույն արարքը, որը կատարվել է պաշտոնեական դիրքը կամ պաշտոնից բխող հեղինակությունն օգտագործելով՝

պատժվում է ազատազրկմամբ՝ երկուսից հինգ տարի ժամկետով:»։
	Ընդունվել է
	Նախագծում կատարվել է համապատասխան լրացում:

	ՀՀ ԿԱ պետական եկամուտների կոմիտե 2017-11-08 թիվ 01/11-1/46028-17 գրություն
	Դիտողություններ և առաջարկություններ չկան:
	
	

	ՀՀ Նախագահի աշխատակազմ 2017-12-07 թիվ Ղ-3056 գրություն
	Դիտողություններ և առաջարկություններ չկան:
	
	


� Օրինակ՝ REPORT ON THE MISUSE OF ADMINISTRATIVE RESOURCES DURING ELECTORAL PROCESSES (Adopted by the Council for Democratic Elections at its 46th meeting (Venice, 5 December 2013) and by the Venice Commission at its 97th plenary session (Venice, 6-7 December 2013)), � HYPERLINK "http://www.venice.coe.int/webforms/documents/?pdf=CDL-AD(2013)033-e" �http://www.venice.coe.int/webforms/documents/?pdf=CDL-AD(2013)033-e�, p. 21:

